
6 bulan tempoh siapkan kajian penubuhan Hospital
MARA, gembleng tenaga pakar perubatan, 'anak
MARA' - Asyraf Wajdi

Oleh Iman Nurain Abdullah - Oktober 22, 2026 @ 12:42pm n -

Datuk Dr Asyraf Wajdi Dusuki. - NSTP/ Hairul Anuar Rahim

Dapatkan berita
ringkas di sini Ringkaskan untuk saya @

KUALA LUMPUR: Pengurusan Majlis Amanah Rakyat (MARA) diberi tempoh maksimum enam bulan bagi
menyiapkan kajian penubuhan Hospital MARA dengan menggembleng tenaga pakar perubatan dan
bekas ‘anak MARA' dalam sektor kesihatan.

Pengerusinya, Datuk Dr Asyraf Wajdi Dusuki berkata sudah tiba masanya MARA melangkah lebih jauh
mengambil kira kejayaan MARA melahirkan ribuan doktor, jururawat, ahli farmasi dan profesional
kesihatan Bumiputera selama tempoh 60 tahun kebelakangan ini.

"Selama 60 tahun, MARA berjaya melahirkan ribuan doktor, jururawat, ahli farmasi dan profesional
kesihatan Bumiputera.

"Kini sudah tiba masanya MARA melangkah lebih jauh bukan sekadar melahirkan tenaga profesional
untuk berkhidmat dalam industri kesihatan, tetapi membina dan memiliki institusi kesihatan sendiri yang
mampu menerajui industri tersebut,’ katanya melalui muat naik di Facebook.

MARA Diberi Enam Bulan Siapkan Kajian Penubuhan
Hospital MARA - Asyraf Wajdi

KUALA LUMPUR, 22 Okt (Bernama) -- Pengurusan Majlis Amanah Rakyat (MARA) diberi tempoh maksimum
enam bulan untuk menyiapkan kajian penubuhan Hospital MARA, kata pengerusinya Datuk Dr Asyraf Wajdi
Dusuki.

Beliau berkata kajian itu akan dilaksanakan dengan menggembleng tenaga pakar perubatan serta lepasan
institusi berkenaan dalam bidang kesihatan.

Cadangan itu, menurut beliau berpotensi mencipta ekosistem baharu yang menghubungkan pendidikan
perubatan, latihan kepakaran, Pendidikan dan Latihan Teknikal dan Vokasional (TVET), teknologi,
penyelidikan serta keusahawanan dalam rantaian nilai ekonomi lengkap.

Jambatan gantung
kampung Orang Asli
dihanyut kepala air

GUA MUSANG: Lebih 100 pen-
duduk Orang Asli di Kampung
Brooke Lama, Pos Brooke di
sini, terputus jalan perhubu-
ngan utama apabila jambatan
gantung yang merentasi Sun-
gai Belatop dihanyutkan kepa-
la air, petang semalam.

Penghulu Kampung Brooke
Lama, Rian Bujang berkata,
hujan Kira-kira pukul 4 petang
sebelum paras air sungai me-
ningkat dan arus menjadi deras.

Katanya, penduduk me-
nyedari kejadian kepala air
yang membawa arus deras se-
hingga menghanyutkan struk-
tur jambatan gantung ber-
kenaan.

“Kejadian itu menyebabkan
penduduk hilang laluan utama
untuk berulang-alik ke ka-
wasan luar bagi urusan harian
dan perlu menggunakan laluan
alternatif yang lebih jauh.

“Sebahagian penduduk ter-

paksa berlindung di Dewan Ter-
buka Pejabat Jabatan Kemajuan
Orang Asli (Jakoa) Pos Brooke
manakala yang lain berada di
rumah masing-masing selepas
kejadian itu. Tiang konkrit jam-
batan berkenaan dipercayai tu-
rut patah akibat dihanyutkan
arus deras,” katanya di sini.
Rian berkata, jambatan gan-
tung itu pernah dibaik pulih
lebih dua tahun lalu selepas
mendapat perhatian Timbalan
Perdana Menteri, Datuk Seri
Dr. Ahmad Zahid Hamidi su-
sulan laporan media mengenai
kesengsaraan penduduk Orang
Asli yang terpaksa mengguna-
kan jambatan uzur sebelum ini.
Katanya, jambatan itu ada-
lah kemudahan penting bagi
penduduk untuk mendapatkan
bekalan keperluan asas, meng-
hantar anak ke sekolah dan
mendapatkan rawatan di Klinik
Kesihatan Pos Brooke.

KEADAAN jambatan gantung yang dihanyutkan kepala air

di Kampung Brooke Lama, Pos Brooke, Gua Musang, Kelantan.

-IHSAN PENDUDUK

Hospital MARA: Tempoh maksimum 6 bulan buat kajian

